
TALLERES IEO |  
MUSEO MARCO
ORGANIZA | IEO-CSIC
HORARIO | 18.00 H - 20.00 H
PÚBLICO XERAL 

Descubre os segredos do mar co 
Centro Oceanográfico de Vigo 
Atrevédesvos a competir en equipo para 
resolver os misterios químicos agochados 
no océano? Gustaríavos ver de preto 
como analizamos o lixo que acaba no 
mar? Queredes saber que é a acuicultura 
e como coida de nós? O equipo científico e 
técnico do Centro Oceanográfico de Vigo 
organiza no Museo MARCO unha xornada 
dedicada á ciencia mariña. A través de xogos 
e obradoiros interactivos, darémosvos a 
coñecer os segredos do mar, espertando o 
interese pola ciencia entre os visitantes. Os 
dous xogos serán: 

DE PEZ EN PEZ Y TIRO OTRA VEZ
Versión mariña do xogo da oca, pensada 
para toda a familia.
ACCESO LIBRE

FEIRA CIENTÍFICA | BERBÉS - REDEIRAS
ORGANIZA | UNIVERSIDADE DE VIGO
HORARIO | 17.00 H - 21.00 H
LOCALIZACIÓN | PRAZA DO BERBÉS
PÚBLICO XERAL | ACCESO LIBRE

ELEMENTOS EN JUEGO: LA TABLA 
PERIÓDICA DEL MAR
Xogo de cartas educativo dirixido a maiores 
de 14 anos que permite explorar a táboa 

periódica e coñecer como se realiza o 
seguimento da contaminación química no 
medio mariño. 
INSCRICIÓN PREVIA

Química en acción
QUÍMICA CUÁNTICA (QF3) E HYBRID  
NANOMATERIALS GROUP (HNG) - CINBIO

Este posto converterá a química nun 
auténtico espectáculo cheo de cor, burbullas 
e experimentos sorprendentes. Un espazo 
pensado para experimentar, sorprenderse 
e achegarse á química dunha maneira 
divertida, visual e moi interactiva.

Xogando coas matemáticas!
DESEÑO E SIMULACIÓN NUMÉRICA EN  
ENXEÑARÍA MECÁNICA  | CITMAGA

As matemáticas poden aprenderse 
xogando. Exploraremos, mediante xogos 
e quebracabezas xeométricos, conceptos 
como a área, o perímetro ou a visión 
espacial. A través de retos adaptados 
a todas as idades, pequenos e non tan 
pequenos poñerán a proba o seu enxeño e 
comprobarán que as matemáticas son una 
ferramenta para observar, experimentar e 
descubrir o mundo que nos rodea.

Hackeando a lei: cara a unha 
xustiza con perspectiva de xénero
INSTITUTO UNIVERSITARIO DE INVESTIGACIÓN 
XUSTIZA E XÉNERO - IXEX

A actividade combinará materiais visuais, 
infografías e dinámicas participativas para 
fomentar a reflexión sobre o papel do dereito 
na promoción da igualdade de xénero e dos 
dereitos das persoas.

Da Terra á Lúa a través do espazo 
GRUPO DE TECNOLOGÍA AEROESPACIA (ATRG) -  
ATLANTTIC

Neste posto somerxeraste no mundo dos 
satélites CubeSat, poderás interactuar con 
maquetas a escala real e con prototipos de 
robots exploradores de covas lunares!

O que nos conta a cor
GESSMIN E BIOSUV - CINTECX

Descubre como a química pode transformar 
a cor! A través de diferentes experimentos, 
observaremos cambios de cor provocados 
por reaccións químicas e aprenderemos a 
detectar substancias que son invisibles a 
simple vista.

Misión Material
EME E CUD/ENM

Podes descubrir un material sen velo? 
Introduce as mans na caixa e déixate guiar 
polo tacto. A través do peso, a textura, a 
rixidez e outras propiedades, terás que 
adiviñar que material estás a tocar.

Pequenos animais, grandes 
descubrimentos
GRUPO GEA- CIM

Os insectos son pequenos, pero representan 
unha enorme diversidade de formas, 
tamaños e maneiras de vivir. Podemos 
atopalos practicamente en calquera 

ambiente e, aínda que moitas veces pasan 
desapercibidos, a súa forma de vida, o seu 
desenvolvemento, o seu comportamento e 
as súas interaccións co ambiente agochan 
moitas preguntas científicas.
Nesta actividade achegarémonos ao mundo 
dos insectos para descubrir algunhas das 
cousas que os fan tan especiais. A través da 
observación directa de diferentes especies 
de insectos vivos, maquetas realistas, 
mostras e pequenos experimentos, as 
persoas participantes poderán coñecer a súa 
diversidade e descubrir como viven, como se 
desenvolven, que fan e como se relacionan 
co ambiente que os rodea.

Fundación CEER: conectando 
universidades, cruzando 
fronteiras, multiplicando 
coñecemento
FUNDACION CEER – REDE DAS UNIVERSIDADES 
PÚBLICAS DA EURORREXIÓN GALICIA – NORTE 
DE PORTUGAL

O posto presentará resultados de proxectos 
de investigación desenvolvidos en 
colaboración transfronteiriza entre Galicia e 
o norte de Portugal, e desde Galicia e norte 
de Portugal con outras rexións europeas, 
no ámbito de diferentes áreas temáticas. O 
público poderá coñecer como a cooperación 
científica internacional contribúe a mellorar 
a sociedade de rexións transfronteirizas, 
e como a unión de esforzos posiciona a 
ciencia dunha forma máis eficiente no 
ámbito internacional.

As plantas non (só) son verdes
XM3, BA2, BEV1- FACULTADE DE BIOLOXÍA

Que son os pigmentos vexetais? Cantos 
hai? Para que lles valen ás plantas? E ao 
ser humano? Descubre todo isto e máis 
nestes miniobradoiros, non teñas medo de 
mancharte!

Monopraza | UVigo Motorsport
Os membros da escudaría UVigo Motorsport 
amosarán o monopraza UM26, deseñado 
e fabricado polo propio estudantado 
e co que participan nas competicións 
automobilísticas máis importantes do 
mundo.

Cazadores de plancto: descubre o 
pulmón oculto do mar
CIM

Ven a converterte en científico/a por un 
día co equipo do Centro de Investigación 
Mariña (CIM). Xuntos lanzaremos unha 
manga de mostraxe ao mar para capturar 
plancto vivo e, a través dos microscopios, 
viaxaremos a un universo invisible cheo 
de formas alieníxenas, cristais brillantes e 
diminutos seres en movemento. Descubrirás 
a importancia do plancton para a vida no 
planeta! Unha aventura interactiva para toda 
a familia onde poderás observar, buscar e 
colorear aos auténticos motores do océano.

Arte & ciencia | creando arte coa 
natureza
TATIANA LAMEIRO GONZÁLEZ 
BENJAMÍN RODRÍGUEZ MARTÍNEZ

Que cores agocha a natureza? Neste 
obradoiro, ciencia e arte únense para 
experimentar cos pigmentos naturais 
que podemos atopar no noso día a día. 
As nenas e nenos poderán crear as súas 
propias tinturas partir de materiais como o 
café, a cúrcuma ou a remolacha e utilizalas 
para tinguir pequenos anacos de papel. 
Finalmente, todas esas creacións individuais 
uniranse para formar unha obra colectiva, 
creada entre todas e todos. Unha actividade 

para descubrir, experimentar e crear, 
demostrando que a ciencia tamén pode ser 
unha forma de arte.

Movendo cousas no mundo real 
e virtual
GRUPO EN.EDI

Gustaríache experimentar coa realidade 
virtual a práctica de windsurf ou dar un 
paseo pola praia de Samil? Neste posto 
interactivo poderás aprender xogando 
algunha das diferentes maneiras nas que as 
persoas interactuan coas máquinas e robots. 
Non o perdas!

FEIRA CIENTÍFICA | BERBÉS - REDEIRAS
ORGANIZA | UNIVERSIDADE DE VIGO
HORARIO | 17.00 H - 21.00 H
LOCALIZACIÓN | EDIFICIO REDEIRAS
PÚBLICO XERAL | ACCESO LIBRE

PRIMEIRO ANDAR

Suca o ceo e o espazo con nós
UVIGO AEROTECH - ESCOLA DE ENXEÑARÍA 
AERONÁUTICA E DO ESPAZO (OURENSE)

O maior equipo universitario de 
aeromodelismo e foguetaría nado en Galicia. 
Transforman a teoría das aulas en aeronaves 
e foguetes listos para competir no ámbito 
internacional, co obxectivo de impulsar os 
seus coñecementos en enxeñaría.

A vida baixo os nosos pés: 
unha misión para detectives da 
biodiversidade do solo
GLOBAL CHANGE AND SOIL ECOLOGY LAB

Convértete en detective da natureza e 
explora o fascinante mundo oculto que vive 
baixo os nosos pés. Mediante mostras reais, 
lupas e xogos de identificación, descubrirás 

Do lume á enerxía
GTE - CINTECX - ESCOLA DE ENXEÑARÍA DE 
MINAS E ENERXÍA

Que necesita unha chama para arder? 
Neste posto aprenderemos de forma 
práctica o triángulo da combustión e como 
os seus tres elementos determinan que 
unha chama se manteña ou se apague. 
Para rematar, poremos todo o aprendido 
a proba cun espectacular experimento de 
chama confinada. 
Obradoiro interactivo con experimentos e 
exhibicións para achegarse ás distintas 
áreas da enxeñaría industrial —química, 
materiais, electrónica, automática, robótica, 
biomédica etc.— para ver como a ciencia e 
a tecnoloxía transforman o mundo que nos 
rodea.

os pequenos animais do solo e o seu papel 
clave no funcionamento dos ecosistemas. 
Unha viaxe ao universo invisible que sostén a 
vida na Terra.

Coches do futuro: conduce a toda 
velocidade coa rede 5G
GRUPO DE TECNOLOXÍAS DA INFORMACIÓN (GTI)
ATLANTTIC

Ponte ao volante do noso vehículo 
teleoperado e acepta o reto! A través dun 
simulador de condución por cámara, as e 
os participantes experimentarán en tempo 
real a diferenza entre conducir cunha rede 
convencional e unha rede 5G de ultrabaixa 
latencia. Serás capaz de completar o 
circuíto sen chocar cando a rede se satura? 
Descubre de forma práctica por que as 
comunicacións móbiles do futuro son a clave 
para a condución autónoma.

Pero ti sabes con quen estás 
falando?
GTI - ATLANTTIC

Usas habitualmente os bots de charla, pero 
non coñeces como funcionan realmente 
estas ferramentas e que riscos supoñen? 
Neste posto aprenderás a empregalos 
correctamente e todas súas utilidades.

SEGUNDO ANDAR

TÍTERES | Ostras e estrelas
FISOLOXÍA DE PEIXES - CIM

Obra de teatro de marionetas para poñer 
en valor o papel das nenas e mulleres na 
ciencia, mediante un enfoque lúdico e 
educativo, utilizando a acuicultura galega 
como base. Tras a obra presentaremos 
un obradoiro no que aprenderemos a usar 
ferramentas como microscopios, lupas 
e outro material de laboratorio. Ademais, 
realizaremos tarefas de traballo manual 
relacionadas coa acuicultura.

Non o tires: convérteo en 
bioplástico
BIO2VAL FAC. DE CIENCIAS (OURENSE)

Sabías que as mondas de pataca, o bagazo 
de uva, os pousos de café ou as cascas 
de laranxa poden ter unha segunda vida? 
Nesta actividade interactiva analizaremos 
a gran cantidade de subprodutos xerados 
pola industria alimentaria e mostraremos 
que estes non son un lixo sen valor, senón 
que agochan ingredientes útiles con novas 
oportunidades de aproveitamento, como 
amidón, fibra, pigmentos, aromas ou 
compostos antioxidantes.

TERCEIRO ANDAR

Materiais camaleónicos: fibras 
que responden a estímulos
FEQXLAB

Nesta actividade o público poderá descubrir 
como a química e os materiais intelixentes 
están presentes en elementos tan cotiáns 
como a col lombarda. Co emprego de 
produtos habituais como o vinagre ou 
o bicarbonato, as persoas asistentes 
observarán en directo sorprendentes 
reaccións e comprenderán, dun xeito ameno 
e participativo, como a ciencia permite 
crear materiais sensibles e innovadores con 
múltiples aplicacións.

Luz sen cables?  
A maxia do plasma
GRUPO GTE - CINTECX  
ESCOLA DE ENXEÑARÍA DE MINAS E ENERXÍA

Descubre o poder invisible do plasma! Unha 
bóla de plasma acende, sen cables nin 
contacto, un tubo fluorescente no aire. Unha 
experiencia sorprendente para coñecer o 
cuarto estado da materia e o seu campo 
eléctrico.

CITMAga | Cóntancho os datos
MARTA RODRÍGUEZ & RAQUEL MEAÑOS 
CITMAGA

Neste taller trataremos conceptos de 
probabilidade e estatística que nos axudarán 
a elixir as mellores estratexias de xogos 
de mesa e a asesorar a un entrenador de 
baloncesto  na toma de decisións durante 
un partido.
Ao longo deste proceso exploraremos 
as súas aplicacións en situacións da 
vida real. En concreto, utilizaremos estos 
coñecementos para eleixir as mellores 
estratexias en diferentes xogos de mesa.

A viaxe da auga: un dereito que 
debemos coidar
AGAF

A través dun xogo colaborativo entenderás 
a necesidade social da auga potable e a 
importancia do seu uso sostible. Ademais 
de coñecer como se xestiona xuridicamente 
como un servizo público.

Detectives de infraestruturas
GEOTECH - CINTECX

Prepárate para mergullarte no presente e no 
futuro da detección avanzada de riscos en 
estradas mediante técnicas automatizadas 
de última xeración. Desde técnicas remotas 
e intelixencia artificial ata metodoloxías BIM 
e a integración de ensaios non destrutivos. 
Descubre os resultados dos proxectos 
OVERSIGHT e RADAR-EYE.

Que enxeñeira ou enxeñeiro 
industrial queres ser?
ESCOLA DE ENXEÑARÍA INDUSTRIAL,  
VORTEX UVIGO, UVIGO SPACELAB

Obradoiro interactivo con experimentos 
e exhibicións para achegarse ás distintas 
áreas da enxeñaría industrial —química, 
materiais, electrónica, automática, robótica, 
biomédica etc.— para ver como a ciencia e 
a tecnoloxía transforman o mundo que nos 
rodea.

Termografía infravermella: é 
posible ver a calor?
GRUPO DE TECNOLOXÍA ENERXÉTICA (GTE)
ESCOLA DE ENXEÑARÍA DE MINAS E ENERXÍA

Actividade interactiva para amosar o impacto 
e os usos da termografía, especialmente na 
eficiencia enerxética. Mediante o uso dunha 
cámara termográfica, os e as asistentes 
poderán visualizar a radiación infravermella 
que emiten os corpos.

ECOBAS | Natureza, empresa, 
ciberespazo? Bingo!
GEN E REDE - ECOBAS

Porque somos seres sociais que 
interactuamos coa natureza e porque a 
actividade humana impacta en todo o que 
nos rodea, en modo analóxico e en dixital, 
convidámosvos a un percorrido polos temas 
da investigación en sostibilidade cos que, 
sen sabelo, gobernan cada día distintos 
aspectos das nosas vidas. 
Participa nos diversos obradoiros que temos 
preparados. Tes agasallo asegurado! 

DESCUBRE A TÚA PEGADA ECOLÓXICA
Cantos planetas serían necesarios se todas 
as persoas vivisen coma ti? Nesta actividade 
interactiva poderás calcular a túa pegada 
ecolóxica mediante unha ferramenta dixital 
sinxela e intuitiva. Descubrirás como os teus 
hábitos de vida inflúen sobre os recursos 
do planeta e coñecerás pequenas accións 
cotiás coas que contribuír a reducir a túa 
pegada, protexer a natureza e transitar cara a 
unha economía mais circular e sostible.

DESAFÍO CLIMÁTICO
E se puideras contribuír a salvar o planeta? 
Pon a proba os teus coñecementos sobre o 
cambio climático nunha experiencia express 
e resultados en tempo real, sen necesidade 
de experiencia previa, ideal para calquera 
idade.

ESCAPA DOS BULOS CON CIENCIA
Ponte a proba coa nosa “Escape Box”: 
atrévete a salvar unha empresa que corre 
serios riscos por culpa do efecto de mitos 
e bulos que amenazan a súa actividade 
e que ti deberás desmontar. O propósito, 
a sostibilidade e a competitividade, a 
innovación, a intelixencia artificial, a 
estratexia empresarial... ofrecerán un 
percorrido de retos que resolver. Deberás 
seguir as diferentes pistas, desvelar o que 
agochan... e lograr abrir a caixa. Conseguirás 
o teu agasallo! E será empregando a 
ciencia como ferramenta (infalible) contra a 
desinformación.

A información voa á velocidade 
da luz
VIGO QUANTUM COMMUNICATION CENTER

Desde o primeiro momento en que abrimos 
os ollos, a luz acompañounos en todos os 
aspectos da nosa vida. Desde a vista ata 
a calor da nosa pel. A nosa experiencia, 
con todo, é só unha pequena parte do que 
esconde esta propiedade física. 
Nesta pequena exposición afondaremos 
nalgunhas propiedades da luz que nos 
permiten comunicarnos a distancias 
incribles non só de forma eficiente senón 
tamén con seguridade.  
Afondaremos na física e na tecnoloxía que 
permitiron conectar o mundo tal e como o 
coñecemos hoxe.

Evolución molecular en xogo
DEPARTAMENTO DE BIOQUÍMICA, XENETICA E 
INMUNOLOXÍA - CINBIO

Os virus forman parte da nosa vida cotiá, 
desde os arrefriados máis comúns ata 
pandemias globais. A súa capacidade para 
cambiar e adaptarse —o que chamamos 
evolución— é unha das razóns polas que 
poden escapar dos tratamentos e seguir 
afectándolle á saúde humana. 
Pero, como funciona esta evolución e que 
papel xogan o ADN, as mutacións ou as 
proteínas?

Desmontando mitos, descubrindo 
alimentos: a ciencia da 
alimentación funcional
FOOD & HEALTH OMICS

Os asistentes ao noso obradoiro poderán 
desenmascarar mitos e realidades da 
alimentación funcional. Un posto para ver, 
cheirar, tocar e probar alimentos saudables, 
sostibles e resilientes elaborados na 
Universidade de Vigo.

PASEO CIENTÍFICO | EMBARCACIÓN INNDAGA
ORGANIZA | CENTRO DE INVESTIGACIÓN MARIÑA (CIM) - UNIVERSIDADE DE VIGO
HORARIO | DENDE AS 17.00 H 
LOCALIZACIÓN | PORTO PESQUEIRO DE VIGO
PÚBLICO XERAL | MAIORS DE 12 ANOS
PRAZAS LIMITADAS (RESERVA DE PRAZA NECESARIA) 

Anímate a descubrir os segredos da ría 
de Vigo a bordo da embarcación Inndaga 
do Centro de Investigación Mariña (CIM) 
da Universidade de Vigo. Durante o paseo 
pola ría, o persoal investigador do CIM 
explicará as súas principais características 
e singularidades e mostrará como se realiza 
a recollida de mostras de auga para o seu 
estudo.

As mostras obtidas durante a navegación 
serán posteriormente analizadas no stand 
do CIM situado en Redeiras, permitindo ás 
persoas participantes coñecer de primeira 
man distintas fases do traballo científico 
e descubrir como se estuda este singular 
ecosistema mariño.

CIENCIA NA BIBLIO | BIBLIOTECA NEIRA VILAS
ORGANIZA | UNIVERSIDADE DE VIGO E BIBLIOTECA NEIRA VILAS
HORARIO | 19.30 H | ACCESO LIBRE
LOCALIZACIÓN | BIBLIOTECA XOSÉ NEIRA VILAS

Novos retos en cancro: 
hackeando a súa comunicación 
para atopar novas terapias
MARÍA D. MAYÁN SANTOS

Doutora en Bioloxía e investigadora principal 
do grupo de investigación CellCOM do 
CINBIO da UVIGO

Nesta charla descubriremos cales son os 
principais retos aos que nos enfrontamos 
no tratamento do cancro e como entender 
a maneira na que as células tumorais se 
comunican entre elas e coa súa contorna 
pode axudarnos a combater este complexo 
conxunto de enfermidades.
Grazas aos avances da ciencia, hoxe 
contamos con tratamentos cada vez 
máis eficaces, mesmo fronte a algúns 
cancros metastáticos. Porén, aínda quedan 
importantes retos por resolver, como a 
aparición de resistencias aos tratamentos 
ou a falta de terapias eficaces para 
determinados tumores, especialmente 
os menos frecuentes. Comprender como 
se comunican as células do cancro pode 
ofrecernos novas pistas para superar estas 
barreiras, desenvolver novas terapias e 
aumentar a supervivencia dos pacientes.

O IIS Galicia Sur na G-Night
O Instituto de Investigación Sanitaria Galicia 
Sur estará presente na G-Night cun espazo 
propio no que achegará a investigación 
biomédica a públicos de todas as idades. 
Ao longo da xornada, as persoas visitantes 
poderán participar en catro talleres 
divulgativos e percorrer unha exposición 
sobre os últimos avances na investigación 
do VIH. 

Descubre o ADN
Sabías que é posible extraer ADN utilizando 
materiais sinxelos e accesibles? Neste taller 
aprenderemos que é o ADN, onde se atopa e 
cal é a súa función. As persoas participantes 
realizarán unha extracción de ADN de 
amorodo e poderán observalo a simple vista. 
Un experimento sorprendente para descubrir 
a molécula que contén as instrucións que fan 
posible a vida.

As cores da ciencia
As cores tamén poden ofrecernos 
información científica. A través dun 
experimento práctico, mediremos o pH de 
diferentes substancias e observaremos como 
cambian de cor en función da súa acidez 
ou alcalinidade. Ademais, explicaremos 

como se empregan os cambios de cor nos 
laboratorios para identificar substancias, 
interpretar reaccións químicas ou obter 
información sobre unha mostra. Un taller 
visual e participativo no que crearemos a 
nosa propia paleta de cores científica.

Neurociencia e arte
Achegarémonos ao cerebro a través das 
históricas ilustracións de Santiago Ramón 
y Cajal e observaremos neuronas ao 
microscopio. A actividade permitirá coñecer 
como son e como se comunican estas 
células, así como comprender que sucede no 
cerebro das persoas con alzhéimer e outras 
demencias. Un encontro entre ciencia e arte 
para descubrir a complexidade e a beleza do 
noso cerebro.

VIH: ciencia aberta: Exposición de banda 
deseñada sobre o VIH
Exposición de cómics que presenta, dunha 
maneira visual e accesible, as últimas 
novidades na investigación do VIH. As 
historias permitirán coñecer os avances 
na prevención, no diagnóstico e nos 
tratamentos, así como os retos científicos e 
sociais que aínda permanecen abertos.

OBRADOIROS NA LAXE | IIM - CSIC
ORGANIZA | IIM
LOCALIZACIÓN | CENTRO DE OCIO A LAXE
HORARIO | 18.00 A 21.00 H
PÚBLICO XERAL (> 10 anos para o xogo)
PRAZAS | ACCESO LIBRE
 
ANIMAIS BAIXO AS ONDAS
Estudando o movemento e  
o comportamento animal das 
nosa rías
GRUPO ECOLOXÍA MARIÑA INTEGRADA
EQUIPO RESPONSABLE | ALEXANDRE ALONSO 
FERNÁNDEZ

Actividade destinada a amosar as 
ferramentas (telemetría acústica submarina) 
que empregamos para estudar o 
movemento e o comportamento de animais 
mariños que viven nos fondos das nosas 
augas. Falaremos de especies de peces 
depredadores costeiros claves no ecosistema 
e relevantes para a actividade pesqueira, 
incluíndo especies vulnerables como os 
elasmobranquios (raias e tiburóns). Esta 
tecnoloxía permítenos entender os patróns 
de movemento destas especies en base aos 
datos recollidos sobre onde, cando e como 
se moven nas rías, conectando diferentes 
hábitats. Esta actividade está enmarcada 
no proxecto CONECTEE (proxectos de 
investigación de parques nacionais).

Dende o mar ao prato | unha 
cadea de xogo
GRUPO MAR SOCIAL
EQUIPO RESPONSABLE | KATINA ROUMBEDAKIS, 
XOCHITL ÉDUA ELÍAS

Podes imaxinar todo o que ten que suceder 
para que un produto do mar chegue ao teu 
prato? Ven a descubrilo xogando! Deseñamos 
un divertido xogo onde seguirás o percorrido 
dos produtos do mar, coñecerás as persoas 
detrás da pesca artesanal e descubrirás 
todo o que sucede antes que o teu peixe 
chegue á mesa. Atrévete a poñer a proba os 
teus coñecementos con preguntas, retos, e 
sorpresas! Ademais, botarlle unha mirada 
ás persoas que viven do mar en diferentes 
partes do mundo a través dunha exposición 
de fotografías.

Queremos mellorar,  
valora as actividades.


